
				এই পাতাটির মুদ্রণ সংশোধন করা প্রয়োজন। 
সম্পত্তি সমর্পণ। . so
उशनि त्रुभांदन यश्वन उॉशहरु निङांख्हे शहैsi cशंश उथन অকৃত্রিম শোকের মধ্যেও যজ্ঞনাথের মনে মুহূর্বের জন্ত একটা জমাখরচের হিসাব উদয় হইয়াছিল ; উভয়ে চলিয়া গেলে মাসে কতটা খরচ কমে এবং বৎসরে কতটা দাড়ায়—এবং যে টাকাটা সাশ্রয় হয় তাহা কত টাকার সুদ । . .
কিন্তু তবু, শূন্ত গৃহে গোকুলচন্দ্রের উপদ্রব না থাকাতে গৃহে বাস করা কঠিন হইয়া উঠিল । আজকাল যজ্ঞনাথের এমনি মুস্কিল হইয়াছে, পূজার সময়ে কেহ ব্যাঘাত করে না, খাওয়ার সময় কেহ কীড়িয়া খায় না, হিসাব লিখিবার সময় দোয়াত লইয়া পালায় এমন উপযুক্ত লোক কেহ নাই। নিরুপদ্রবে স্নানাহার সম্পন্ন করিয়া তাহার চিত্ত ব্যাকুল হইয়া উঠিতে লাগিল। মনে হইল যেন মৃত্যুর পরেই লোকে এইরূপ উৎপাতহীন শূন্ততা লাভ করে ; বিশেষতঃ বিছানার কাথায় তাহার নাতির কৃত ছিদ্র এবং বসিবার মাদুরে উক্ত শিল্পীকৃত অঙ্কিত মসীচিকু দেখিয় তাহার হৃদয় আরও অশাস্ত হইয়া উঠিত । সেই অমিতাচারী বালকটি দুই বৎসরের মধ্যেই পরিবার ধুতি সম্পূর্ণ অব্যবহার্য্য করিয়া তুলিয়াছিল বলিয়া পিতামহের নিকট বিস্তর তিরস্কার সহ করিয়াছিল ; এক্ষণে তাহার শয়নগৃহে সেই শতগ্রস্থিবিশিষ্ট মলিন পরিত্যক্ত চীরখণ্ড দেখিয় তাহার চক্ষু ছল ছল করিয়া অসিয়াছিল ; সেটি, পলিতা প্রস্তুতকরণ কিম্বা অন্য কোন গার্হস্থ্যব্যবহারে না লাগাইয়া যত্নপূর্বক সিন্ধুকে তুলিয়া রাখিলেন এবং মনে মনে প্রতিজ্ঞা করিলেন, যদি গোকুল ফিরিয়া আসে এবং এমন কি, বৎসরে একখানি করিয়া ধুতিও নষ্ট করে তথাপি তাহাকে তিরস্কার করিবেন না । কিন্তু গোকুল ফিরিল না এবং

